
GJYKATA KUSHTETUESE 

YCTABHH CYLJ: 


CONSTITUTIONAL COURT 


PRISHTINE, 14 DHJETOR 2010 

NR.REF.: RK34 /10 

VENDIM PER PAPRANUESHMERI 

ne 

Rastinnr.KI 35/09 

Parashtruesiikerkeses 

Halit Bahtiri 

kunder 

Drejtoria e Arsimit te Kuvendit Komunal ne Podujeve 

GJYKATA KUSHTETUESE E REPUBLlKES sit KOSOvES 

e perbere nga: 

Enver Hasani, Kryetar 
Kadri Kryeziu, Zevendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Ivan Cukalovic, gjyqtar 
Gjyljeta Mushkolaj, gjyqtare, dhe 
Iliriana Islami, gjyqtare 

Njezeri miraton Vendimin ne vijim mbi papranueshmerine e rastit. 

HYRJE 

Parashtruesiikerkeses 

1. 	 Parashtrues i Kerkeses eshte z. Halit Bahtiri, nga fshati Sibovc i Eperm, Komuna e 
Podujeves 

http:Rastinnr.KI


Vendimet e sfiduara 

Drejtoria e Arsimit te Kuvendit Komunal ne Podujeve 

<;eshtja e lendes 

2. 	 Me 18 gusht 2009 z. Halit Bahtiri, nga fshati Sibovc i Eperm, Komuna e Podujeves, 
ka parashtruar kerkese ne Gjykaten Kushtetuese te Kosoves, e cila eshte regjistruar 
me Nr. KI 35/09. Z. Bahtiri ka kerkuar nga kjo Gjykate qe per shkak te shkeljes te 
se drejtes ne pune, Iirise se levizjes dhe keqtrajtimit t'i kompensohet pervoja 18 
vjec;are e punes ne vlere prej gjashtedhjetemije euro (60.000 C). 

Baza ligjore 

3. 	 Neni 113.7 i Kushtetutes se Republikes se Kosoves (ne tekstin e metutjeshem 
Kushtetuta), Neni 20 i Ligjit Nr. 03/L-121 per Gjykaten Kushtetuese te Republikes 
se Kosoves (ne tekstin e metutjeshem Ligji), si dhe neni 55 i Rregullores se Punes se 
te Republikes se Kosoves (ne tekstin e metutjeshem Rregullorja). 

Permbledhje e procedures para Gjykates 

4. 	 Kerkesa eshte parashtruar ne Gjykaten Kushtetuese me 18 gusht 2009. Kryetari i 
Gjykates emeroi Prof. Dr. Cukalovic si gjyqtare raportuese dhe caktoi kolegjin 
shqyrtues te perbere nga gjyqtari Prof. Dr. Enver Hasani, kryesues, dhe gjyqtaret 
Dr. Iliriana Islami dhe Mr. Sc. Kadri Kryeziu. Me 16 qershor 2010, Gjykata shqyrtoi 
rastin dhe diskutoi mbi pranueshmerine e kerkeses se parashtruesit. 

Faktet 

5. 	 Z. Bahtiri, me pergatitje arsimore absolvent i Fakultetit Filologjik, Dega e 
Albanologjise, ka punuar si Profesor i gjimnazit klasik "8 Nentori" ne Podujeve, nga 
Viti 1975 deri ne Vitin 1977 kur ka shkuar per te kryer sherbimin ushtarak. 

6. 	 Pas perfundimit te sherbimit ushtarak dhe mbrojtjes se temes se diplomes ne 
Fakultetin Filologjik, ne Vitin 1978, z. Bahtiri ka themeluar marredhenien e punes 
si profesor ne gjimnazin klasik "8 Nentori" ne Podujeve. 

7. 	 Ne Vitin 1981, Komiteti Komunal i Lidhjes Komuniste te Podujeves dhe Keshilli 
Iniciativ i Kuvendit Komunal te Podujeves kane suspenduar nga puna 
parashtruesin e kerkeses dhe kane urdheruar qe te punoje ne shkollen fillore 
"Vellazerim-Bashkim" ne Podujeve, me c;ka siC; pohon parashtruesi i kerkeses per 
shkak te dallimit ne page eshte demtuar ne vlere prej dyzetepesemijepeseqind euro 
(45.500 €) mije Marka Gjermane. Pervec; kesaj, sip as parashtruesit te kerkeses, 
gjate gjithe kohes ishte keqtrajtuar nga koleget dhe nxenesit dhe si rrjedhoje ishte 
detyruar ta leshoj punen ne 1990. 

8. 	 Me 16 korrik 2007, Z. Bahtiri i eshte drejtuar Drejtorise per Arsim te Komunes se 
Podujeves me kerkese per kthimin ne vendin e punes ne Gjimnazin "Alexander 
Xhuvani" ne Podujeve ose ne shkollen fillore "Nairn Frasheri" ne Podujeve. 

9. 	 Me date 21 Janar 2008, Z. Bahtiri i eshte drejtuar Ministrise se Arsimit Shkences 
dhe Teknologjise te Republikes se Kosoves me kerkese qe t'i pranohen 17 vite 
pervoje pune dhe t'i paguhen pesedhjetemije euro (50.000 €) demshperblim. 

10. Me date 30 Tetor 2007, Z. Bahtiri i eshte drejtuar Keshillit Gjyqesor te Kosoves, me 
kerkese per kompensimin e te ardhurave ne vlere prej tridhjetepesemije euro 
(35.000 C). 

11. 	 Keshilli Gjyqesor i Kosoves eshte pergjigjur ne kerkesen e z. Bahtiri me date 21 
Nentor 2007 duke udhezuar ate qe per realizimin e se drejtes se tij t'i drejtohet 
gjykates komunale kompetente me padi per kompensimin e te ardhurave. 

12. Z. Bahtiri i eshte drejtuar Keshillit te Pavarur Mbikeqyres te Kosoves me kerkese 
per kthimin ne vendin e punes ne shkollen fillore "Nairn Frasheri". 

13. 	Keshilli i pavarur mbikeqyres i Kosoves me shkresen nr. 02 (20) 2008, te dates 
30 Janar 2008, ka refuzuar ankesen e Bahtirit me arsyetimin se ankesa eshte e 
palejuar pasi qe sipas Nenit 2, para. 2.1 te Udhezimit Administrativ te Ministrise se 
Sherbimeve Publike mbi Rregullat Procedurale per Ankesa eshte parapare 
saktesisht qe te drejte ankese prane Keshillit te Pavarur Mbikeqyres te Kosoves 
mund te kene vetem punetoret e Sherbimit Civil, ndersa parashtruesi i kerkeses 
nuk ka statusin e as poziten e Sherbyesit Civil, prandaj, sipas Nenit 11, paragrafi 11.1 
te Rregullores se UNMIK-ut nr. 2001/36 mbi Sherbimin Civil te Kosoves dhe Nenin 
2.1 te Udhezimit Administrativ te Ministrise se Sherbimeve Publike Nr. 2005/02 
per Rregullat Procedurale per Ankesa, kjo ankese eshte bere nga personi i 
paautorizuar. 

Pretendimet e parashtruesit te kerkeses 

14. 	Parashtruesi i kerkeses, ne kerkesen e tij, pretendon se i eshte mohuar e drejta e 
punes sipas Nenit 49 te Kushtetutes dhe eshte i diskriminuar sipas Nenit 24 (2) te 
Kushtetutes, pa e shtjelluar <;eshtjen me tej. 

Vleresimi per lejueshmerine e kerkeses 

15. 	Per te vendosur ne lidhje me kerkesen e parashtruesit, fillimisht Gjykata ekzaminon 
dokumentacion ne dispozicion dhe analizon nese parashtruesi i kerkeses ka 
plotesuar kriteret e lejueshmerise, si<; parashihet ne Kushtetute. Lidhur me kete, 
Gjykata i referohet Nenit 113.7 te Kushtetutes, i cili parasheh si ne vijim: 

"Indiv idet jane te autorizuar te ngrene shkeljet nga autoritetet publike te te drejtave 
dhe lirive te tyre individuale, te garantuara me Kushtetute, mirepo vetem pasi te 
kene shteruar te gjitha mjetet juridike te percaktuara me ligj". 

16. 	Bazuar ne dokumentacionin e paraqitur nga z. Bahtiri, Gjykata konstaton se edhe 
perkunder udhezimit juridik te Keshillit Gjyqesor te Kosoves, te dates 21 Nentor 
2007, qe per realizimin e se drejtes se tij mund t'i drejtohet gjykates komunale 
kompetente me padi per kompensimin e te ardhurave, z Bahtiri nuk ka shfrytezuar 
kete te drejte ligjore. 

17. 	Gjykata gjithashtu thekson se legjislacioni i brendshem, ve<;anerisht Ligji per 
Proceduren Kontestimore (ligji Nr. 03/L-006 i Kuvendit te Republikes se Kosoves) 
parasheh qe kompetente per te vendosur ne kontestet nga Marredhenia e Punes 
jane gjykatat e rregullta dhe gjithashtu siguron mjete efektive te ankimit per 
realizimin e te drejtave qe supozohet te jane shkelur. 

18. Per me teper Neni 475 i ketij Ligji parasheh se "ne kontestet nga marredhenia e 
punes, e sidomos me rastin e caktimit te afateve dhe konvokimit te seancave 
gjyqesore, gjykata gjithmone do te kete parasysh nevojen e zgjidhjes se ngutshme te 
kontesteve nga marredhenia e punes." 

19. 	Duke marre parasysh ate qe eshte cekur me larte, Gjykata vlereson se z. Bahtiri ne 
asnje rast nuk i eshte drejtuar nje Gjykate kompetente per vendim marrje lidhur me 
kerkesen te cilen e ka ngritur ne Gjykaten Kushtetuese. 

20. Gjykata deshiron te theksoje 	se arsyetimi per rregullin e shterimit te mjeteve 
juridike eshte me qellim qe t'u ofroje autoriteteve kompetente, perfshire gjykatave, 
mundesine per ta parandaluar ose korrigjuar shkeljen e supozuar te Kushtetutes. 
Ky rregull bazohet ne supozimin se rendi ligjor i Republikes se Kosoves siguron 
mjete efikase ligjore per mbrojtjen e shkeljes se te drejtave kushtetuese (shih, 
mutatis mutandis, GJEDNJ, Selmouni v. France nr. 25803/94, Vendim i 28 
korrikut 1999). 

21. 	Gjykata thekson gjithashtu se thjeshte nje dyshim per sa i perket perspektives se 
c;eshtjes nuk eshte i mjaftueshem per te perjashtuar nje ankues nga detyrimi i tij per 
t'u ankuar ne organet kompetente vendase (shih Ehiteside v the United Kingdom, 
vendimi i dates 7 mars 1994, kerkesa nr. 20357/92, DR 76, f.80). 

22. Neni 56 i Ligjit percakton: 

"Afatet e percaktuara ne kete ligj per fillimin e nje procedure per ~eshtjet per te 
cilat eshte kompetente Gjykata Kushtetuese dhe te cilat jane ngritur para hyrjes 
nefuqi te ketij ligjifillojne te llogariten ne diten e hyrjes nefuqi te ketij ligji". 

23. Neni 56 i Ligjit nderlidhet me Nenin 49 te Ligjit, si me poshte, i cili percakton afatet 
kohore per parashtrimin e kerkesave individuale sipas Nenit 113 (7) te Kushtetutes 
dhe N enit 47 te Ligjit: 

"Kerkesa parashtrohet brenda afatit prej kater (4) muajve. Afati fillon te ece qe 
nga dita kur parashtruesit i eshte dorezuar vendimi gjyqesor. Ne te gjitha rastet e 
tjera, afatifillon te ece ne diten kur vendimi ose akti eshte shpallur publikisht". 

24. Ne lidhje 	me kete, Gjykata veren se kerkesa e parashtruesit eshte dorezuar ne 
Gjykaten Kushtetuese me daten 18 gusht 2009, ndersa Vendimi i fundit ne lidhje 
me kete rast eshte ai i Keshillit te Pavarur Mbikeqyres te Kosoves, date 30 janar 
2008, dhe c;eshtja ka te beje me nje periudhe qe daton para dates se hyrjes ne fuqi 
te Kushtetutes (shih Blecic v. Kroaci, kerkesa nr. 59532/00, Aktgjykimi i GJEDNJ­
se, 29 korrik 2004), prandaj, perfundon se kerkesa eshte e parashkruar. 

25. Neni 48 i Ligjit percakton: 

"Parashtruesi i kerkeses ka per detyre qe ne kerkesen e tij te qartesoj saktesisht se 
cilat te drejta dhe liri pretendon se i jane cenuar dhe cili eshte akti konkret i 
autoritetit publik te cilin parashtruesi deshiron ta kontestoje." 

26. Parashtruesi nuk ka cekur apo perkufizuar ne menyre te qarte se cilat te drejta dhe 
liri ai pretendon se i jane shkelur sipas Kushtetutes. 

PER KETO ARSYE 


Pasi qe Gjykata analizoi te gjitha faktet dhe deshmite e paraqitur nga parashtruesi i kerkeses, 
dhe pas shqyrtimit te c;eshtjes, ne pajtim me Nenin 113 (7) te Kushtetutes, Nenin 20 te Ligjit 
dhe Nenin 55 te Rregullores, ne seancen e dates 14 dhjetor 2010, njezeri: 

VENDOS 

I. 	 PER TE REFUZUAR kerkesen si te papranueshme. 

II. 	 Ky Vendim do t'i dergohet paleve dhe do te publikohet ne Gazeten Zyrtare, ne pajtim 
me Nenin 20(4) te Ligjit. 

III. 	 KyVendim hyn ne fuqi menjehere. 

Gjyqtari Raportues 	 etari Gjykates Kushtetuese 

Prof. Dr. Ivan Cukalovic, d.v. 	 Prof. Dr. Enver Hasani, d.v. 

